
1. Կարգավորման ենթակա ոլորտի կամ խնդրի սահմանումը, նախագծի ընդունման անհրաժեշտությունը 
Համաշխարհային բանկի աջակցությամբ իրականացվող վիճակագրական համակարգի զարգացման համար ազգային ռազմավարական դրամաշնորհային ծրագիրը (1209) ավարտվում է 2022 թվականի հունիսի 30-ին: 2021 թվականի վերջին կիսամյակին պլանավորված միջոցառումների մի մասը չի իրականացվել և տեղափոխվել է 2022 թվականի առաջին կիսամյակ, ինչպես նաև արժույթի փոխարժեքի տատանումների հետ կապված առաջանում են որոշակի ազատ դրամաշնորհային միջոցներ, որով նախատեսվում է ձեռք բերել լրացուցիչ համակարգչային տեխնիկա, ավելացնել իրականացվող միջոցառումների քանակը։ Արդյունքում 2021 թվականի դեկտեմբերի 23-ի N 2121-Ն որոշման մեջ անհրաժեշտություն է առաջանում կատարել որոշակի փոփոխություններ: Նախագծի նպատակն է Համաշխարհային բանկի աջակցությամբ իրականացվող վիճակագրական համակարգի զարգացման համար ազգային ռազմավարական դրամաշնորհային ծրագրի (1209) շրջանակում մինչև դրամաշնորհային ծրագրի ավարտն ընկած ժամանակահատվածում իրականացնել պլանավորված և արդեն իսկ կնքված պայմանագրերի լիարժեք կատարումը: 
	   Նախագծով  նախատեսվում է Համաշխարհային բանկի աջակցությամբ իրականացվող վիճակագրական համակարգի զարգացման համար ազգային ռազմավարական դրամաշնորհային ծրագրի (1209) (այսուհետ` Ծրագիր) ՀՀ 2022 թվականի պետական բյուջեի «Համաշխարհային բանկի աջակցությամբ իրականացվող վիճակագրական համակարգի զարգացման համար ազգային ռազմավարական ծրագրի իրականացման դրամաշնորհային ծրագրի» (11001) միջոցառման «Գործառնական և բանկային ծառայությունների ծախսեր» (4211) հոդվածին ավելացնել 2,829.6 հազար ՀՀ դրամ, (11001) միջոցառման «Կառավարչական ծառայություններ» (4235) հոդվածին ավելացնել 11,653․0 հազար ՀՀ դրամ, (11001) միջոցառման «Այլ ծախսեր» (4861) հոդվածին ավելացնել 37,357.3 հազար ՀՀ դրամ, և «Համաշխարհային բանկի աջակցությամբ իրականացվող վիճակագրական համակարգի զարգացման համար ազգային ռազմավարական ծրագրի իրականացման դրամաշնորհային ծրագրի շրջանակներում Վիճակագրական կոմիտեի տեխնիկական հագեցվածության բարելավում» (31002) միջոցառման «Այլ մեքենաներ և սարքավորումներ» (5129) հոդվածով նախատեսված գումարին ավելացնել 21,928․1 հազար ՀՀ դրամ: Նշված վերաբաշխումը 2022թ. պետական բյուջեով նախատեսված բյուջետային ելքերի գծով ՀՀ կառավարության հաստատած արդյունքային ցուցանիշների փոփոխության է հանգեցնում:  
     	Վերոգրյալով պայմանավորված, Վիճակագրական կոմիտեի կողմից ներկայացվում է ՀՀ կառավարության համապատասխան որոշման նախագիծ:    
 2. Կարգավորման նպատակները և ակնկալվող արդյունքը 
Նախագծի ընդունման դեպքում հնարավոր կլինի Համաշխարհային բանկի աջակցությամբ իրականացվող վիճակագրական համակարգի զարգացման համար ազգային ռազմավարական դրամաշնորհային ծրագրով (1209) նախատեսված միջոցառումների ամբողջական իրականացումը, որի համար առկա է նախատեսված դրամաշնորհային միջոցների անբավարարություն: 
3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետությունում Եվրոպական վիճակագրության փորձառության օրենսգրքի իրականացման թեթև փորձագիտական գնահատման հիման վրա մշակված բարելավման գործողությունների ներքո դեռևս 2017 թվականի հուլիսին մեկնարկել է Հայաստանի Հանրապետության ու Համաշխարհային Բանկի միջև կնքված «Ազգային վիճակագրական համակարգի ամրապնդման համար ազգային ռազմավարական ծրագրի իրականացում» TFOA4543 դրամաշնորհային ծրագիրը (այսուհետ՝ ԴՇԾ), որն իր անվանումով և դրանով նախատեսվող միջոցառումների բովանդակությամբ համահունչ է ՀՀ կառավարության 2019 թվականի փետրվարի 8-ի N 65-Ա որոշմամբ հաստատված Կառավարության ծրագրի «Հայաստանի Հանրապետության կառավարության գործունեության հիմնարար ուղենիշները» վերտառությամբ 1-ին գլխի 2-րդ կետի 10-րդ նպատակի, այն է՝ «Ազգային վիճակագրական համակարգի կարողությունների ամրապնդում»  հետ:
4. Նախագծի ընդունման կապակցությամբ ՀՀ պետական բյուջեի ծախսերում և եկամուտներում սպասվելիք փոփոխությունների մասին
Նախագծի ընդունումը կհանգեցնի ՀՀ 2022թ. պետական բյուջեում ծախսերի և եկամուտների ավելացմանը։
5. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Վիճակագրական կոմիտեի և Ծրագրի իրականացման թիմի կողմից, նախագծի մշակման գործընթացում այլ ինստիտուտներ և անձիք չեն ներգրավվել: 
6. Նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության մասին

